
Andri Þór Arnarsson	 N1

Skoðunarmenn reikninga félagsins fyrir árið 2024
Reynir Sigurbjörnsson 
Jón Bjarni Jónsson

Störf stjórnar og trúnaðarráðs
Stjórn og trúnaðarráð hefur fundað mjög reglulega um hin ýmsu málefni sem snúa að félaginu. Al-
mennt fundar stjórn að lágmarki einu sinni í mánuði og oftar ef þurfa þykir. Trúnaðarráð er kallað til 
fundar að lágmarki 5-6 sinnum á ári en oftar ef þurfa þykir, t.d. þegar unnið er að kjarasamningum.
Félagið hefur verið mjög virkt á árinu 2024 og haldið ýmsa viðburði fyrir utan það sem er talið 
upp í þessari skýrslu. T.d. hafa verið haldin hádegisgrill og formaður farið í heimsóknir í fyrirtæki. 
Einning hafa kjarasamningar og sérkjarasamningar litað starf formanns FÍR töluvert þar sem 
RSÍ kláraði um 30 sérkjarasamninga árið 2024 og í byrjun 2025. Formaður FÍR kom þar að gerð 
um 18 samninga sem snúa að rafiðnaðarfólki. Til viðbótar við þetta voru allir 5 kafla samningar 
RSÍ einnig kláraðir árið 2024.
Þegar þetta er ritað á einungis eftir að klára kjarasamning við Alcoa en hann rann út í febrúar 
2025. Viðræður við Alcoa hafa gengið hægt og samningsvilji fyrirtækisins virðist ekki vera mikill.
Töluverð endurnýjun hefur verið í stjórn og trúnaðarráði FÍR og er það okkar von að virkni stjórn-
ar og trúnaðarráðs aukist við það. 

Fagfélögin (2F)
Samstarf iðnfélaga undir merkjum 2F Fagfélaganna hefur gengið að mörgu leyti mjög vel, en þó 
misjafnlega vel milli félaga sem taka þátt í samstarfinu. Til þess að gera langa sögu stutta hefur 
Byggiðn sagt sig frá samstarfinu, þó svo að þau séu enn til húsa að Stórhöfða 31.
Samstarf RSÍ, Matvís og VM hefur gengið mjög vel og er fullur vilji allra félaga til að halda því 
samstarfi áfram og styrkja böndin enn frekar milli félaganna enda sameiginlegir hagsmunir 
þessara hópa samtvinnaðir að svo mörgu leiti.
Það er okkar mat að þetta samstarf hafi skilað aukinna fagmennsku í flestum málefnum, fé-
lögin deila reynslu og þekkingu hvers annars sem er að skilar sér beint í þjónustu við félagsfólk. 
Þau mál sem koma á okkar borð eru kláruð hraðar og skila betri niðurstöðum.
Samvinnan í kjarasamningum skiptir einnig gríðarlegu máli og höfum við komist að samninga-
borðinu hjá fleiri fyrirtækjum vegna stærðar heildarinnar.
Sigrún Sigurðardóttir var færð frá Fagfélögunum til RSÍ og ráðin sem framkvæmdarstjóri þar, sú 
ábyrgð er því ekki lengur á kjörnum formanni RSÍ. 
Undir forystu Fagfélaganna tóku félögin upp eigin innheimtu í byrjun árs 2025 og má ætla að 
það spari öllum félögum töluverðar fjárhæðir. Samhliða því var tekið upp nýtt tölvukerfi sem er 
hannað af verkalýðsfélögum fyrir verkalýðsfélög. Kerfið heitir Tótal og var í upphafi hannað af 
AFLI starfsgreinafélagi fyrir austan.
Fagfélögin hafa einnig haldið sameiginleg trúnaðarmannanámskeið og námskeið um töku líf-
eyris svo dæmi séu tekin. Einnig var nýtt námskeið sett í gang á vegum Fagfélaganna þar sem 
félagsfólk gat lært að semja um launin sín, námskeiðið heitir “Viltu læra að semja um hærri laun”. 
Það er okkar mat að slíkt námskeið geti verið mikilvægt okkar fólki sem veit oft ekki hvernig það 
á að snúa sér þegar samið er um laun.

Kjaramál
Skrifað var undir nýjan kjarasamning til 4.ára á almennum markaði þann 9.mars 2024.
RSÍ, VM og Matvís stóðu þétt saman við gerð þessa samnings en það má með sanni segja að 
umhverfið í þessum viðræðum hafi verið sérstakt. Það var álit viðræðunefndar Fagfélaganna 
að við værum ekki einungis að semja við Samtök atvinnulífsins heldur einnig gegn verkmanna-
félögum innan ASÍ sem virtust alltaf telja að okkar kröfur væru að grafa undan þeirra kröfum.

Samningurinn var ákveðin málamiðlun þar sem vonir stöðu til að með slíkum samningi myndi 
nást meiri stöðugleiki í hagkerfið og stýrivextir myndu lækka. Einnig voru ýmsar góðar breyt-
ingar frá stjórnvöldum sem fylgdu þessum kjarasamningum. Þau atriði frá stjórnvöldum sem 
nýtast okkar fólki best er hækkun á greiðsluþaki fæðingarorlofs, einnig eru fríar skólamáltíðir 
mikil kjarabót fyrir barnafjölskyldur. 
Þegar þetta er ritað er ljóst að þó hafi verið gerðir mjög hógværir kjarasamningar á almennum 
vinnumarkaði hefur verðbólga lækkað fremur hægt og stýrivextir hafa alls ekki lækkað nægjan-
lega hratt. En þó er huggun í því að launaskrið okkar hóps árið 2024 er nálægt 7% og er því ljóst 
að félagsfólk hefur sótt sínar kauphækkanir sjálft umfram kjarasamninga.
Árið 2024 hefur einnig litast töluvert af gerð sérkjarasamninga innan RSÍ, ferli sem fer alltaf í 
gang þegar almenni kjarasamningurinn er í höfn.
Hér má sjá þá kjarasamninga sem hafa verið undirritaðir 2024 og byrjun 2025 :

Kjarasamningur Undirritaður Gildir til Nánar
RSÍ - SA/SART (almenni) 09.03.2024 01.02.2028
Grafía - SA (almennur) 09.03.2024 01.02.2028
RSÍ – Ríkið 28.10.2024 31.03.2028
RSÍ – Reykjavíkurborg 28.11.2024 31.03.2028
RSÍ – Borgarleikhúsið 01.02.2028 Fer inn í tækni- greinasamning
RSÍ – Síminn og dótturf. 24.04.2024 01.02.2028 (sveinasamningur)
RSÍ - Míla ehf. 26.03.2024 01.02.2028
RSÍ/FÍS – Síminn og dótturf. 01.02.2028 Fer inn í tækni-greinasamning
RSÍ/FÍS – Já 01.02.2028 Fer inn í tækni- greinasamning
RSÍ/FÍS - Míla 01.02.2028 Fer inn í tækni- greinasamning
RSÍ – Félag atvinnurekenda 21.03.2024 01.02.2028
Grafía - Félag atvinnu-rekenda/SÍA 20.03.2024 01.02.2028
RSÍ – Landsvirkjun 14.06.2024 01.02.2028
RSÍ – Landsnet 29.11.2024 01.02.2028
RSÍ – RARIK 14.06.2024 01.02.2028
RSÍ – Orkuveita Reykjavíkur 14.06.2024 01.02.2028
RSÍ – HS Orka 14.06.2024 01.02.2028
RSÍ – HS Veitur 14.06.2024 01.02.2028
RSÍ – Norðurorka 14.06.2024 01.02.2028
RSÍ – ISAL 22.06.2024 31.12.2026
RSÍ – Elkem 11.04.2025 31.12.2029
RSÍ – Steinullar-verksmiðjan 31.03.2024
RSÍ – 365 Fer inn í tækni-greinasamning
RSÍ – Advania / NRTF 15.04.2025 01.01.2031
RSÍ – Norðurál 10.04.2025 31.12.2029
RSÍ – Alcoa Fjarðaál 06.03.2023 28.02.2024 Óklárað
RSÍ/VM – Orkubú Vestfjarða 14.06.2024 01.02.2028
5. kafla samningar (RSÍ-SA/SART)
ISAVIA 09.03.2024 01.02.2028
RÚV 17.12.2024 01.02.2028
Marel 28.11.2024 01.06.2028

RSÍ Eldri
RSÍ Eldri starfsemin hefur gengið frábærlega en þau standa meðal annars að mánaðarlegu 
kaffi fyrir eldri félagsfólk Fagfélaganna. Einnig hafa þau komið að skipulagningu eldri ferðar RSÍ 
ásamt fleiru, en nánar verður hægt að lesa um það í skýrslu RSÍ.

Viðburðir
Tæknidagur fjölskyldunnar
Var haldinn á Neskaupstað í október og sendi FÍR fulltrúa þangað sem stóðu fyrir kynningu á 
rafvirkjun og rafmagni. Tæknidagurinn er gríðarlega vinsæll viðburður fyrir austan og mun FÍR 
ekki láta sig vanta á þennan viðburð um ókomna tíð.

Trúnaðarmannaráðstefnan
Var haldin 21-22. nóvember í Hveragerði og var hún með nýju sniði þar sem Fagfélögin héldu 
sameiginlega trúnaðarmannaráðstefnu í fyrsta sinn, farið var yfir kjarakannanir félaganna, rætt 
um kjaramál, stöðu trúnaðarmanna ásamt öðrum málefnum sem snúa að sameiginlegri baráttu 
þessara félaga. Almennt álit var að mjög vel hafi til tekist og ætlunin að halda þessu fyrirkomu-
lagi áfram.
FÍR hélt í kjölfarið vinnufund þar sem fjallað var námskrárvinnu í rafiðnaði og bauð kennurum 
einnig að taka þátt til þess að umræðan væri markvissari. Góður fundur sem skilaði af sér 
skýrari stefnu fyrir FÍR í námskrárvinnunni.

Global Power Trade Union
Global Power Trade Union fundur var haldin í Svíþjóð 16-20. sept. Þarna koma saman verka-
lýðsfélög rafvirkja frá öllum heimshornum til að læra hvert af öðru og styrkja samstarf milli 
landa. Þessi vettvangur er gríðarlega mikilvægur til að bera saman ýmis málefni milli landa, t.d. 
menntamál og réttindamál rafvirkja.

Gullmerki FÍR
Gullmerkjaafhendingar FÍR voru ekki margar á árinu en áætlað er að afhenda á nokkrum stöðum 
árið 2025.

Verkiðn og nemakeppnir
Verkiðn heldur ”Mín framtíð”, Íslandsmót í iðngreinum annað hvert ár og sér einnig um heildar-
skipulag vegna þátttöku Íslands í Euroskills. En hver faggrein sér um skipulag og framkvæmd 
keppni í sinni grein.
Næsta Íslandsmót er í mars 2025 og eru þegar skráðir 9 keppendur til leiks í rafvirkjun. FÍR hefur bæði 
séð um Íslandsmótið í rafvirkjun og skipulagningu vegna Euroskills, sem verður haldið í Herning í 
Danmörku í september 2025. Þegar hafa tveir keppendur verið valdir til þess að keppa í Electrical 
installation (húsarafmagn) annars vegar og hins vegar Industrial control (iðnaðarrafmagn).

1. maí kaffið
Það er orðin fastur liður að félagsfólk mæti upp á Stórhöfða í kaffi eftir 1. maí gönguna og hefur 
fjöldinn farið vaxandi ár frá ári. Þá sérstaklega eftir að félögin innan Fagfélaganna (2F) og Sam-
iðnar ákváðu að halda sameiginlegt kaffi allra iðnfélaga, það hefur mælst vel fyrir. Er gott til þess 
að vita að félagsmenn geti komið í húsnæði sambandsins, þegið hressingu og rætt landsins 
gagn og nauðsynjar. 

Jólaball RSÍ
Jólaballið var haldið í desember í Gullhömrum og er árlegur viðburður sem er á vegum RSÍ. Mikil 
ánægja var með ballið meðal barna félagsfólks.

Viðburðir á vegum Rafiðnaðarsambandsins
Má finna í árskýrslu RSÍ sem mun verða birt á næstunni.

Lífeyrismál
Lífeyrismál eru hluti af kjarnastarfsemi félagsins, og tók formaður FÍR sæti í stjórn fulltrúaráðs 
Birtu lífeyrissjóðs ásamt því að vera í kjörnefnd sjóðsins fyrir hönd launafólks.
Endurútreikningur á lífeyri vegna lífaldurshækkunnar er ein mesta áskorun sjóðsins í töluverðan 
tíma ásamt því að verja kerfið fyrir tækifærissinnuðu stjórnmálafólki, sem virðist alltaf telja að 
sé hægt að teygja sig í fé okkar sjóðsfélaga til að fjármagna ríkið. 
Jakob Tryggvason formaður Félags tæknifólks og Hrönn Jónsdóttir úr Grafíu eru stjórnarfólk úr 
okkar röðum í sjóðnum.

Orlofsmál
Ágrip og tölfræði má nálgast í ársskýrslu RSÍ.

Menntamál
Sjá nánar um Rafmennt í skýrslu Rafmenntar sem kemur út eftir páska.
FÍR hefur tekið þátt í vinnu við endurskoðun menntunar rafiðnaðarfólks, þar sem hugmyndin er 
að uppfæra námið, svo það endurspegli rafiðnaðarfólk nútímans. Rafmennt hefur leitt þá vinnu 
en að henni koma kennarar frá flestum skólum sem kenna rafiðnnám ásamt verkalýðsfélögum 
og samtökum rafverktaka.
Einnig hefur FÍR staðið vörð um lögverndun starfsgreina okkar og má segja að það sé eilífur 
slagur við ríkisstjórn hvers tíma. Við teljum að okkar vinna í þessum efnum hafi skilað því að 
minna er um að ómenntaðir vinni í rafmagni en í öðrum iðnaðarstéttum.
FÍR hefur einnig verið mjög virkt í öllu kynningarstarfi hvort sem er fyrir grunnskóla eða fram-
haldsskóla eða viðburðir á vegum atvinnulífsins.

Ákvæðisvinnustofa rafiðnaðarins 2024
Starfsemi Ákvæðisvinnustofu rafiðna á árinu 2024 mótaðist af því að í júní var tekin í notkun ný 
útgáfa af ákvæðisvinnukerfinu á internetinu sem hafði verið í undirbúningi og vinnslu í nokkur ár.
Auk smíði og gangsetningar nýju útgáfunnar voru hefðbundin störf unnin við að veita notendum 
aðgang að kerfinu og svara fyrirspurnum frá þeim.
Haldnir voru 20 fundir með forritara og ráðgjafa vegna þróunar og viðhalds ákvæðisvinnukerfisins.
Samningsbundið einingaverð sveina hækkaði 1. janúar 2024 úr 796,17 kr. í 804,13 eða um 1,0% 
og aftur 1. febrúar 2024 úr 804,13 í 842,10 eða um 4,7%.
Ákvæðisnefnd árið 2024 var nefndin skipuð Kristbirni Óla Guðmundssyni og Sigurði Svavar-
syni frá SART og þeim Andra Rey Haraldssyni og Oddi Bogasyni frá RSÍ. Þá voru Sigurjón Hólm 
Magnússon og Guðjón Guðmundsson varamenn SART og Sigurður Freyr Kristinsson og Jökull 
Harðarson varamenn frá RSÍ.
Ákvæðisnefndin hélt 7 fundi á árinu varðandi ýmis mál er vörðuðu ákvæðisgrunninn, auk aðal-
fundar.

Kynningarmál
Haldin voru nokkur námskeið í notkun kerfisins á árinu hjá Rafmennt, bæði um kerfið eitt og sér 
og einnig sem hluti af 3ja daga námskeiði í Raflagnatækni.

Notkun ákvæðisvinnugrundvallarins
Miðað við fjölda stofnaðra verka, magnskráa og uppgjöra má ráða að notkun ákvæðisgrunnsins 
hafi aukist um ca. 20% á milli áranna 2023 og 2024. Hæpið er að ráða of mikið í það þar sem 
prófanir á nýju útgáfunni áður en hún var tekin í notkun um mitt ár 2024 gætu hafa skekkt 
þá mynd. Verið er að útfæra tölfræði í nýja kerfinu þannig að auðvelt verði að fylgjast með 
breytingum á notkun kerfisins í framtíðinni.
Nýr umsjónarmaður Ákvæðisvinnustofunnar Rafmennt sá um rekstur Ákvæðisvinnustofunnar 
á árinu. Í lok árs var samið við Eggert Þorgrímsson um að taka að sér rekstur stofunnar í 50% 
starfi frá og með áramótum 2024-2025. Eggert hefur verið ráðgjafi stofunnar í hugbúnaðar-
málum frá 2003 og þarfagreindi m.a. ákvæðisvinnukerfið sem tekið var í notkun frá 2005 og 
hafði umsjón með smíði nýju útgáfunnar sem tekin var í notkun á árinu.
Eggert hefur að auki séð síðustu árin um námskeið hjá Rafmennt í notkun ákvæðisvinnukerfisins.

Ný útgáfa ákvæðisvinnukerfisins
Í nýju útgáfunni af ákvæðisinnukerfinu er búið að bæta við möguleika á að vinna með efnis-
kostnað, en áður hélt kerfið einungis utan um vinnukostnað. Auk þess að skrá og gera upp 
ákvæðisvinnu eins og hægt var í gamla kerfinu er nú hægt að gera tilboð og kostnaðaráætlanir. 
Endurraða þurfi einingum ákvæðisvinnugrundvallarins í tengslum við þessa breytingu sem 
leiddi til þess að ásýnd grundvallarins breyttist talsvert. Grundvöllurinn er þó hinn sami og áður 
en einingarnar flokkaðar öðruvísi, meira í líkingu við það sem gerist í útboðum á raflagnavinnu 
sem vonandi auðveldar notendum að nota kerfið. Helsta fyrirmynd nýju flokkunarinnar voru 
greiðsluliðaskrár úr verkum Framkvæmdasýslu ríkisins.
Ákveðið var að kynna ekki nýju útgáfu ákvæðisvinnukerfisins formlega fyrr en eftir að búið væri 
að ráða bót á uppsafnaðri viðhaldsþörf á ákvæðisvinnugrundvellinum sem meðal annars fælist 
í frekari samræmingu við hefðbundna greiðsluliðalista raflagnaútboða og vörulista birgja. Sú 
vinna hófst á árinu 2024 og fór á fullt í byrjun árs 2025. Vonast er til að henni verði lokið um mitt 
ár 2025 þannig að hægt verið að hefja “formlegar” kynningar á nýju útgáfunni þá.

Nemastofa atvinnulífsins
Formaður FÍR á sæti í stjórn Nemastofu atvinnulífsins, nemastofa er mikilvægur vettvangur til 
þess að styðja við nema í okkar greinum og koma þeim í tengingu við fyrirtæki sem eru tilbúin 
að taka nema á samning.
Stjórnir Iðunnar fræðsluseturs og Rafmenntar stofnuðu Nemastofu atvinnulífsins þann 18. mars 
2022. Árið 2024 var því annað heila starfsár félagsins í takt við tilgang og markmið félagsins voru 
verkefni ársins; að stuðla að fjölgun faglærðs fólks í atvinnulífi; að fjölga nemum og námstæki-
færum í iðn- og starfsnámi; að styðja fyrirtæki sem bjóða vinnustaðanám s.s. kynna notkun og 
skráningu í ferilbók; að bjóða iðnmeisturum og tilsjónarfólki þjálfun og kennslu á vinnustað og fl.

Buxur til nýnema
Menntasjóður rafiðnaðarins fjármagnaði buxnakaup fyrir alla þá sem byrja í rafiðnaðarnámi í 
stað spjaldtölva sem voru ekki að nýtast nægilega vel í náminu. Verkefnið hefur tekist vel og 
mun halda áfram meðan þörf er á.
Einnig fá allir sem koma í sveinspróf gefins hersluskrúfjáranasett. Hefur það mælst mjög vel 
fyrir hjá próftökum.

Sveinspróf
Nánari tölfræði og upplýsingar um sveinsprófin má finna í skýrslu Rafmenntar sem kemur út 
bráðlega.

Framhaldið
Það er ljóst að töluverðar breytingar hafa átt sér stað innan RSÍ þar sem Kristján Þórður Snæ-
bjarnarson fyrrverandi formaður RSÍ hefur látið af störfum vegna kjörs inn á alþingi. Þegar þetta 
er skrifað er Jakob Tryggvason nýkjörin formaður RSÍ og bindum við væntingar við að sam-
starfið við nýjan formann verði gott til framtíðar.
Margt er framundan hjá FÍR og ber þá helst að nefna 100 ára afmæli félagsins 2026, það er því 
ljóst að leggjast þarf í skipulagningu á afmælishátíð um allt land og undirbúa veglegar gjafir til 
félagsfólks. Það er tilhlökkun í stjórn að fara inn í 100 ára afmælisárið á næsta ári og væntum við 
þess að sem flestir félagar sjái sér fært að mæta á okkar viðburði að þessu stóra tilefni.

Stjórn FÍR Reykjavík 2025

